 ԱՄՓՈՓԱԹԵՐԹ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ՄԱՐՏԻ 26-Ի N 355-Լ ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ ՈՐՈՇՄԱՆ ՆԱԽԱԳԻԾ

	1․ ՏԱՐԱԾՔԱՅԻՆ ԿԱՌԱՎԱՐՄԱՆ ԵՎ ԵՆԹԱԿԱՌՈՒՑՎԱԾՔՆԵՐԻ ՆԱԽԱՐԱՐՈՒԹՅՈՒՆ
	29․04․2025թ․

	
	N ԴԽ/27.3/14059-2025

	ՀՀ Տարածքային կառավարման և ենթակառուցվածքների նախարարությունն իր իրավասությունների շրջանակներում առաջարկություններ չունի:
	Ընդունվել է

	2․ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅՈՒՆ
	30.04.2025թ.

	
	N 01/9.3.2/12855-2025

	Կրթության, գիտության, մշակույթի և սպորտի նախարարությունն առաջարկություններ և դիտողություններ չունի:
	Ընդունվել է

	3․ ՊԵՏԱԿԱՆ ԵԿԱՄՈՒՏՆԵՐԻ ԿՈՄԻՏԵ
	30.04.2025թ․ 

	
	N 01/3-4/28853-2025

	Հայաստանի Հանրապետության պետական եկամուտների կոմիտեն քննարկել է «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան:
	Ընդունվել է

	4․ ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅՈՒՆ
	05․05․2025թ․

	
	N 11/570

	«Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան։
	Ընդունվել է

	5․ ՖԻՆԱՆՍՆԵՐԻ ՆԱԽԱՐԱՐՈՒԹՅՈՒՆ
	06.05.2025թ․ 

	
	N 01/9-2/10143-2025

	Նախագծի հիմնավորմամբ նշվում է, որ Ծրագրի դադարեցումը պայմանավորված է իրականացման ընթացքում հայտնաբերված թերի և ոչ արժանահավատ փաստաթղթավորմամբ և նախկին խորհրդային երկրներում գիտությունների թեկնածուի գիտական աստիճան և դոկտորի գիտական աստիճան ստացած մասնագետների տարանջատման չհստակեցմամբ, մինչդեռ նշված հիմնավորումներն ունեն տեխնիկական բնույթ, որոնց մասով հնարավոր է լրամշակել Ծրագիրը: Հետևաբար Ծրագրի դադարեցման նպատակահարմարության առումով անհրաժեշտ է պարզաբանել, թե որքանով է այն նպաստել բարձր որակավորում ունեցող մասնագետներ ներգրավված և դրա արդյունքում Հայաստանի Հանրապետության տարածքում գործող ընկերությունների արտադրողականության բարձրացմանը, որին էլ միտված է եղել Ծրագիրը:
	Ընդունվել է
Նախագծը լրամշակվել է, մասնավորապես՝ Ծրագիրը ուժը կորցրած ճանաչելու դրույթը հանվել է նախագծից և փոփոխվել է Ծրագրի շրջանակներում հայտերի ընդունման համար նախատեսված ժամկետը՝ այն սահմանելով 2025 թվականի հուլիսի 31-ը, ինչպես նաև ներդրվել են նոր կարգավորումներ՝ ուղղված փոխհատուցումների գործընթացի և ժամկետների հստակեցմանը, ինչը թույլ կտա առավել արդյունավետ իրականացնել Ծրագրի շրջանակներում ստանձնած պարտավորությունների կատարումը։

	Նշենք նաև, որ Ձեր 30.01.2025թ. N 01/1702-2025 գրությամբ ֆինանսների նախարարության քննարկմանը ներկայացված ՀՀ արտահանման խթանման 2025-2030թթ. ռազմավարության կատարումն ապահովող գործողությունների ծրագրի M3.1.4 կետով առաջարկվում է ընդլայնել Ծրագիրը: Հետևաբար, կարևորում ենք Ծրագրի հետագա ընթացքի վերաբերյալ միասնական մոտեցման կիրառումը:
	Ընդունվել է ի գիտություն
Ինչ վերաբերում է ՀՀ արտահանման խթանման 2025-2030թթ. ռազմավարության կատարումն ապահովող գործողությունների ծրագրի M3.1.4 կետին, ապա հայտնում ենք, որ վերջինս ներկայացված է եղել ընդամենը որպես ծրագրային առաջարկ։ Ընդ որում ՀՀ արտահանման խթանման 2025-2030թթ. ռազմավարության կատարումն ապահովող գործողությունների ծրագիրը գտնվում է քննարկման փուլում և դեռևս չի ընդունվել։
Միևնույն ժամանակ հարկ ենք համարում նշել, որ վերոնշյալի համատեքստում իրականացվել է վերլուծություն, ինչի արդյունքում պարզվել է, որ Ծրագրի մեկնարկից մինչև 2024 թվականի ավարտը Ծրագրին մասնակցել են թվով 44 կազմակերպություն՝ շուրջ 510 բարձր որակավորում ունեցող մասնագետների ներգրավմամբ, իսկ 2025 թվականի հունվարից մինչ օրս Ծրագրին մասնակցելու համար հայտ է ներկայացվել ընդամենը 3 կազմակերպության կողմից՝ ընդհանուր 8 մասնագետների ներգրավման նպատակով։ Միաժամանակ, նվազել է նաև արդեն իսկ շահառու հանդիսացող կազմակերպությունների և ներգրաված մասնագետների թվաքանակը, այն կազմելով համապատասխանաբար՝ 38 և 370։ Նշվածը ցույց է տալիս, որ դիտարկվում է Ծրագրի շրջանակում դիմելիության և ըստ այդմ վերջինիս պահանջարկի անկում։ 
Բացի այդ, հարկ է նշել, որ Ծրագրից օգտվող տնտեսավարողների մեծամասնությունը՝ 66,7%-ը կամ 26 կազմակերպություն գործունեություն է իրականացնում J (Ջեյ) «Տեղեկատվություն և կապ» ոլորտում («Ծրագրային ապահովման մշակում» գործունեություն), իսկ այլ ոլորտներին բաժին ընկնող աջակցությունը չնչին է, ինչն էլ հիմք է հանդիսացել Նախագծի ներկայիս տարբերակի մշակման համար։

	Միաժամանակ, առաջարկում ենք Նախագծի ընդունման պարագայում սեղմ ժամկետներում շրջանառել Բարձր որակավորում ունեցող մասնագետների ներգրավման նպատակային ծրագրի գծով 2025թ. պետական բյուջեով հատկացումների հաշվարկված տնտեսումները ՀՀ կառավարության պահուստային ֆոնդ ուղղելու վերաբերյալ առաջարկություն, ինչպես նաև տրամադրել 2026-2028թթ․ ՄԺԾԾ լրամշակված հայտ՝ տվյալ պահի դրությամբ ստանձնած պարտավորությունների հաշվարկներով։
	Ընդունվել է
Բարձր որակավորում ունեցող մասնագետների ներգրավման նպատակային ծրագրի գծով 2025թ. պետական բյուջեով հատկացումների հնարավոր տնտեսումները ՀՀ կառավարության պահուստային ֆոնդ ուղղելու վերաբերյալ հարցը կդիտարկվի  Նախագծի ընդունման պարագայում։

	6․ ԲԱՐՁՐ ՏԵԽՆՈԼՈԳԻԱԿԱՆ ԱՐԴՅՈՒՆԱԲԵՐՈՒԹՅԱՆ ՆԱԽԱՐԱՐՈՒԹՅՈՒՆ
	06․05․2025թ․

	
	N 01/17.1/3669-2025

	Հայաստանի Հանրապետության բարձր տեխնոլոգիական արդյունաբերության նախարարությունն իր իրավասությունների շրջանակում առաջարկություններ և դիտողություններ չունի։
	Ընդունվել է


	7. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ
	06․05․2025թ․

	
	N /27.3/19566-2025

	1. Նախագծի 2-րդ կետով սահմանվում է, որ մինչև սույն որոշումն ուժի մեջ մտնելը ծագած հարաբերությունների շրջանակներում սույն որոշումն ուժի մեջ մտնելուց հետո փոխհատուցումների տրամադրումը շարունակվում է իրականացվել Հայաստանի Հանրապետության էկոնոմիկայի նախարարության և տնտեսավարողների միջև կնքված պայմանագրերով սահմանված պայմաններով:
Այս առումով, հարկ է նկատի ունենալ Հայաստանի Հանրապետության կառավարության 2020 թվականի մարտի 26-ի «Տնտեսության արդիականացման նպատակային ծրագրերը հաստատելու մասին» N 355-Լ որոշման հավելված 2-ի (այսուհետ՝ Հավելված 2) 6-րդ, 7-րդ և 14-րդ կետերը, որոնց համաձայն.
«6. Սույն նպատակային ծրագրի 7-րդ կետում նշված փաստաթղթերը և տեղեկությունները նպատակային ծրագրի պահանջները բավարարելու դեպքում իրականացնող մարմինը Պետական եկամուտների կոմիտեին և Ազգային անվտանգության ծառայությանը պաշտոնական գրությամբ ներկայացնում է հարցում, որի հիման վրա Պետական եկամուտների կոմիտեն և Ազգային անվտանգության ծառայությունը  5 աշխատանքային օրվա ընթացքում իրականացնող մարմնին է ներկայացնում ԲՈՈՒՄ-ի եկամտային հարկի և սոցիալական վճարի ամսական հաշվարկներով հաշվարկված աշխատավարձի և դրան հավասարեցված վճարումների, եկամտային հարկի չափի, եկամտային հարկից կատարվող նվազեցումների, գործատուի գործունեության ոլորտի, ԲՈՈՒՄ-ի՝ Հայաստանի Հանրապետության տարածքում գտնվելու վերաբերյալ տեղեկություններ` ըստ ամիսների:
7. Սույն նպատակային ծրագրի պահանջները բավարարող դիմում-հայտերի փոխհատուցումները յուրաքանչյուր ամսվա համար կատարվում են տնտեսավարողների դիմում-հայտում նշված բանկային հաշիվներին` մինչև յուրաքանչյուր ամսվան հաջորդող 3-րդ ամսվա 15-րդ աշխատանքային օրը:
14. Նպատակային ծրագրի մոնիթորինգն իրականացվում է Հայաստանի Հանրապետության էկոնոմիկայի նախարարության կողմից՝ անհրաժեշտությամբ պայմանավորված նախնական, ընթացիկ և վերջնական արդյունքների համապատասխանության և ծրագրի արդյունավետության գնահատման նպատակով՝ տարեկան առնվազն 1 անգամ։ Մոնիթորինգի շրջանակներում սույն նպատակային ծրագրի 5-րդ կետի համաձայն ներկայացված փաստաթղթերում անճշտությունների, անհամապատասխանությունների կամ կեղծիքների բացահայտման դեպքում փոխհատուցման տրամադրումը դադարեցվում է, իսկ սույն նպատակային ծրագրի ամբողջ ժամանակահատվածում կատարված ամբողջ փոխհատուցումը պայմանագրով սահմանված ժամկետում հետ է վերադարձվում՝ կիրառելով Հայաստանի Հանրապետության կենտրոնական բանկի խորհրդի 2010 թվականի նոյեմբերի 9-ի թիվ 283-Ն որոշումը։»:
Նախագծի 1-ին կետով «Տնտեսության արդիականացման նպատակային ծրագրերը հաստատելու մասին» N 355-Լ որոշման հավելված 2-ը ուժը կորցրած ճանաչելու դեպքում պարզ չէ, թե ինչպես են իրականացվելու Հավելված 2-ի վերոշարադրյալ նորմերով սահմանված ընթացակարգերը, ուստի նշված մասով Նախագծի 2-րդ կետն ունի վերանայման կարիք:
	Ընդունվել է
Նախագիծը լրամշակվել է, մասնավորապես՝ Ծրագիրը ուժը կորցրած ճանաչելու դրույթը հանվել է նախագծից և փոփոխվել է ծրագրի շրջանակներում հայտերի ընդունման համար նախատեսված ժամկետը՝ այն սահմանելով 2025 թվականի հուլիսի 31-ը, ինչպես նաև ներդրվել են նոր կարգավորումներ՝ ուղղված փոխհատուցումների գործընթացի և ժամկետների հստակեցմանը, ինչը թույլ կտա առավել արդյունավետ իրականացնել Ծրագրի շրջանակներում ստանձնած պարտավորությունների կատարումը։

	 2. Նախագծի 3-րդ կետով սահմանվում է, որ սույն որոշումն ուժի մեջ մտնելուց հետո սույն որոշման 1-ին կետով սահմանված կարգավորումները տարածվում են նաև մինչև սույն որոշումն ուժի մեջ մտնելը ներկայացված, սակայն դեռ չհաստատված նպատակային ծրագրի շահառու դառնալու մասին դիմում-հայտերի վրա, սակայն Նախագծի 1-ին կետով նախատեսվում է Հայաստանի Հանրապետության կառավարության 2020 թվականի մարտի 26-ի «Տնտեսության արդիականացման նպատակային ծրագրերը հաստատելու մասին» N 355-Լ որոշման 3-րդ կետը և N 2 հավելվածն ուժը կորցրած ճանաչել:
Բացի այդ, պարզ չէ, թե մինչև սույն որոշումն ուժի մեջ մտնելը ներկայացված, սակայն դեռ չհաստատված նպատակային ծրագրի շահառու դառնալու մասին դիմում-հայտերի նկատմամբ ինչ իրավակարգավորումներ են գործելու, հետևաբար Նախագծի 3-րդ կետն ունի խմբագրման և հստակեցման կարիք:
	

	8. ԱՌՈՂՋԱՊԱՀՈՒԹՅԱՆ ՆԱԽԱՐԱՐՈՒԹՅՈՒՆ

	14.05.2025թ․

	
	ԱԱ/06.1/14082-2025

	 «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություն կատարելու մասին» Հայաստանի Հանրապետության կառավարություն որոշման նախագծի վերաբերյալ ՀՀ առողջապահության նախարարությունը առաջարկություններ և դիտողություններ չունի:
	Ընդունվել է












	9. ԱՐԴԱՐԱԴԱՏՈՒԹՅԱՆ ՆԱԽԱՐԱՐՈՒԹՅՈՒՆ

	01․07․2025թ․

	
	N /27.3/29157-2025

	1. «Հայաստանի Հանրապետության կառավարության 2020 թվականի մարտի 26-ի N 355-Լ որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարություն որոշման նախագծի (այսուհետ՝ Նախագիծ) 1-ին կետի 1-ին ենթակետում «Հայաստանի Հանրապետության արդարադատության նախարարության իրավաբանական անձանց պետական ռեգիստրի գործակալությունում» բառերն առաջարկում ենք փոխարինել «պետական միասնական գրանցամատյանում» բառերով՝ հիմք ընդունելով «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» օրենքում կիրառվող հասկացությունները։
	Ընդունվել է
Կատարվել է համապատասխան փոփոխություն

	2․ Նախագծի 1-ին կետի 3-րդ ենթակետով նոր խմբագրությամբ շարադրվող Հայաստանի Հանրապետության կառավարության 2020 թվականի մարտի 26-ի N 355-Լ որոշման (այսուհետ՝ Որոշում) N2 հավելվածի 4-րդ կետի 1-ին ենթակետում «2017» թվից առաջ անհրաժեշտ է լրացնել «Հայաստանի Հանրապետության կառավարության» բառերը։
	Ընդունվել է
Կատարվել է համապատասխան փոփոխություն

	3․ Նախագծի 1-ին կետի 5-րդ ենթակետով Որոշման N2 հավելվածում լրացվող նոր 6․1-ին կետում նույն կետի  1-ին և 2-րդ ենթակետերին կատարված հղումն անհրաժեշտ է վերանայել, նկատի ունենալով, որ նշված կետը ենթակետեր չունի։ 
Բացի այդ, առաջարկում ենք Նախագծի 1-ին կետի 5-րդ ենթակետով Որոշման N2 հավելվածում լրացվող նոր 6․1-ին կետում «պահ» բառը փոխարինել «օրը» բառով՝ նկատի ունենալով նույն կետում կիրառվող ձևակերպումները։
	Ընդունվել է
Կատարվել է համապատասխան փոփոխություն

	4․ Նախագծի 1-ին կետի 7-րդ ենթակետով նախատեսվել է Որոշման N2 հավելվածում կատարել փոփոխություն, մասնավորապես բարձր որակավորում ունեցող մասնագետների ներգրավման  նպատակային ծրագրի շրջանակներում դիմում-հայտերի ընդունման վերջնաժամկետը սահմանել 2025 թվականի հուլիսի 15-ը։
Այսպես, Որոշմամբ սահմանված է, որ տնտեսավարող են համարվում Հայաստանի Հանրապետության տարածքում գրանցված և փաստացի գործունեություն իրականացնող առևտրային և ոչ առևտրային կազմակերպությունները, որոնք աջակցության համար դիմելու պահին նախորդող 12 ամսվա ընթացքում ներգրավել են սույն կետի 2-րդ ենթակետով սահմանված բարձր որակավորում ունեցող մասնագետների, իսկ Նախագծով նախատեսվող ժամկետի կրճատման արդյունքում ստացվում է, որ շահառուների ծրագրին դիմելու հնարավորությունը սահմանափակվում է, մասնավորապես՝ հնարավոր են դեպքեր, երբ տնտեսավարողը ներգրավել է համապատասխան բարձր որակավորում ունեցող մասնագետներին, այն հաշվառմամբ, որ մինչև 2025 թվականի դեկտեմբերի      31-ը կբավարարի Որոշմամբ սահմանված 12 ամսվա պահանջը և կկարողանա ստանալ աջակցություն։





Վերոգրյալը հաշվի առնելով, գտնում ենք, որ նախագծի ընդունումը խնդրահարույց է։ Սույն դեպքում, ելնելով Նախագծի հիմնավորումից, պարզ է դառնում, որ Նախագծի նպատակն է բարձր որակավորում ունեցող մասնագետների ներգրավման նպատակային ծրագրի գործողության ժամկետի կրճատումը, ուստի առաջարկում ենք կամ վերանայել Որոշմամբ սահմանված 12 ամսյա ժամկետի պահանջը՝ օրինակ նվազեցնելով այն կամ գործողության ժամկետը սահմանել այն հաշվառմամբ, որ արդեն իսկ դիմած անձինք հնարավորություն ունենան իրացնելու աջակցություն ստանալու իրավունքը։
Անդրադառնալով Նախագծին կից ներկայացված հիմնավորմանը՝ հարկ ենք համարում նշել, որ նորմատիվ իրավական ակտի ընդունման հիմնավորման ճիշտ կառուցվածքը և բովանդակությունն ունեն առանցքային նշանակություն, հետևաբար իրավական ակտի հիմնավորման մեջ պետք է ներառել իրավական ակտի ընդունման անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, բնույթը և ակնկալվող արդյունքը: Այնինչ, տվյալ դեպքում Նախագծին կից ներկայացված հիմնավորումից հնարավոր չէ լիարժեք ձևով գնահատել ներկայացված նախագծի արդյունավետությունը, քանի որ բացակայում են նախատեսված կարգավորումների վերաբերյալ մանրամասն հիմնավորումները։
	Չի ընդունվել
Հարկ ենք համարում նշել, որ համաձայն Ծրագրի 3-րդ կետի 1-ին ենթակետի՝ նպատակային ծրագրի իմաստով՝ տնտեսավարող են համարվում ՀՀ տարածքում գրանցված և փաստացի գործունեություն իրականացնող առևտրային և ոչ առևտրային կազմակերպությունները, որոնք աջակցության համար դիմելու պահին նախորդող 12 ամսվա ընթացքում ներգրավել են սույն կետի 2-րդ ենթակետով սահմանված բարձր որակավորում ունեցող մասնագետների։
Միաժամանակ, Ծրագրի 11-րդ կետի համաձայն՝ աջակցությունը տրամադրվում է սույն նպատակային ծրագրով սահմանված պահանջները բավարարող տնտեսավարողներին` պայմանով, որ աջակցության համար դիմելուն նախորդող առնվազն 2 ամսվա (անընդմեջ) ընթացքում ԲՈՈՒՄ-ը հանդիսացել է տվյալ տնտեսավարողի աշխատակից։
Վերոնշյալից պարզ է դառնում, որ Նախագծով նախատեսվող դիմում-հայտերի ներկայացման ժամկետի կրճատման արդյունքում շահառուների՝ Ծրագրին դիմելու հնարավորությունը չի սահմանափակվում, և տնտեսավարողները կարող են դիմել գործող Ծրագրի վերոհիշյալ երկու պայմանների բավարարման դեպքում՝ մինչև հուլիսի 31-ը ներառյալ (նախագծով առաջարկվող ժամկետը՝ հուլիսի 15-ը փոփոխվել է և սահմանվել հուլիսի 31-ը)։



Ծրագրի արդյունավետությունը և հնարավոր ռիսկերը գնահատելու նպատակով իրականացվել է վերլուծություն, որը ցույց է տվել, որ առկա իրավիճակը չի բխում Ծրագրի ներդրման նախնական տրամաբանությունից, այն է՝ ՀՀ տնտեսության առաջնահերթ ոլորտներում մեծ թվով բարձր որակավորում ունեցող նոր մասնագետների ներգրավումը, ինչը նպատակ ուներ ոլորտային համապարփակ աջակցության տիրույթի ապահովման միջոցով նպաստել այդ ոլորտներում կազմակերպությունների զարգացմանը և մրցունակության բարձրացմանը։ 
Բացի այդ, վերոնշյալի համատեքստում ՀՀ էկոնոմիկայի նախարարության կողմից հարցում է կատարվել Պետական եկամուտների կոմիտեին՝ հասկանալու Ծրագրի ազդեցությունը շահառու կազմակերպությունների արտադրողականության աճի և տնտեսական ակտիվության տեսանկյունից։ Նշվածի վերլուծության արդյունքների համաձայն՝ շահառու կազմակերպությունների իրացման շրջանառությունը ունեցել է հետևյալ պատկերը՝  
	2022թ․
	514,804,840,086

	2023թ․
	1,046,713,254,913

	2024թ․
	667,971,163,005


Ընդ որում, Ծրագրի մեկնարկից մինչև 2024 թվականի ավարտը, Ծրագրին մասնակցել են թվով 44 կազմակերպություն՝ շուրջ 510 բարձր որակավորում ունեցող մասնագետների ներգրավմամբ, իսկ ներկայումս վերջիններիս թվաքանակը կազմում է  համապատասխանաբար՝ 38 և 370։ Վերոգրյալը ցույց է տալիս, որ նկատվում է Ծրագրի շրջանակում դիմելիության և ըստ այդմ՝ վերջինիս պահանջարկի անկում։ Բացի այդ, 2025 թվականի հունվարից մինչ օրս՝ Ծրագրին մասնակցելու համար, շահառու 3 ընկերությունների կողմից նոր հայտ է ներկայացվել՝ ընդամենը 8 մասնագետների ներգրավման նպատակով։ 

	5․ Նախագծի 2-րդ կետի «1-ին կետի 3-րդ և 6-րդ ենթակետերը» բառերն առաջարկում ենք փոխարինել     «1-ին կետի 3-րդ և 6-րդ ենթակետերով նոր խմբագրությամբ շարադրվող Որոշման N2 հավելվածի      4-րդ և 7-րդ կետերի գործողությունը» բառերով, իսկ «1-ին կետի 4-րդ և 5-րդ ենթակետերը» բառերը՝ «1-ին կետի      4-րդ ենթակետով նոր խմբագրությամբ շարադրվող Որոշման N2 հավելվածի 6-րդ և 5-րդ ենթակետով Որոշման N2 հավելվածում լրացվող նոր 6․1-ին կետի գործողությունը» բառերով։
Նշվածից ելնելով առաջարկում ենք նաև Նախագծի          1-ին կետում «որոշման» բառից հետո լրացնել «(այսուհետ՝ Որոշում)» բառերը։
Բացի այդ, Նախագծի 2-րդ կետի «տարածվում է» բառերը փոխարինել «տարածվում են» բառերով։
	Ընդունվել է
Կատարվել է համապատասխան փոփոխություն

	10. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՐՉԱՊԵՏԻ ԱՇԽԱՏԱԿԱԶՄ

	24.07.2025թ․

	
	N 02/16.20/24191-2025

	Նախագծի 2-րդ կետով նախատեսվում է հետադարձ ուժ
տալ և սույն որոշման 1-ին կետի 3-րդ և 6-րդ
ենթակետերով նոր խմբագրությամբ շարադրվող որոշման
N2 հավելվածի 4-րդ և 7-րդ կետերի
գործողությունները տարածել մինչև սույն որոշման ուժի
մեջ մտնելը ծագած իրավահարաբերությունների վրա
(…): Սակայն, նախագծի հիմնավորումներում
պարզաբանված չէ նախագծով նախատեսված
(վերը նշված) կարգավորումներին հետադարձ ուժ
տալու անհրաժեշտությունը, որի պարագայում
առաջարկվող դրույթի իրավաչափությունը հնարավոր
չէ գնահատել:
Հիմնավորման թերի լինելու հանգամանքով
պայմանավորված՝ նախագծի 1-ին կետի 7-րդ ենթակետը,
որի համաձայն նախատեսվում է նպատակային
ծրագրի շրջանակներում
դիմում-հայտերի ընդունման վերջնաժամկետ սահմանել
2025 թվականի հուլիսի 31-ը ներառյալ, ևս
ունի պարզաբանման անհրաժեշտություն։

	Ընդունվել է
Կատարվել է համապատասխան փոփոխություն














